
0.0.1 saṃvarappadhānasuttaṃ

1. cattārimāni bhikkhave padhānāni, katamāni cat-

tāri? saṃvarappadhānaṃ pahāṇappadhānaṃ, bhāva-

nappadhānaṃ, anurakkhaṇappadhānaṃ.

2. katamañca bhikkhave saṃvarappadhānaṃ? idha

bhikkhave bhikkhu cakkhunā rūpaṃ disvā na nimit-

taggāhī hoti nānuvyañjanaggāhī, yatvādhikaraṇame-

taṃ cakkhundriyaṃ asaṃvutaṃ viharantaṃ abhijjhā

domanassā pāpakā akusalā dhammā anvāssaveyyuṃ,

tassa saṃvarāya paṭipajjati, rakkhati cakkhundriyaṃ,

cakkhundriye saṃvaraṃ āpajjati. sotena saddaṃ su-

tvā na nimittaggāhī hoti nānuvyañjanaggāhī, yatvā-

dhikaraṇametaṃ sotindriyaṃ asaṃvutaṃ viharantaṃ

abhijjhā domanassā pāpakā akusalā dhammā anvāssa-

veyyuṃ, tassa saṃvarāya paṭipajjati, rakkhati sotin-

driyaṃ, sotindriye saṃvaraṃ āpajjati. ghāṇena gan-

dhaṃ ghāyitvā na nimittaggāhī hoti nānuvyañjanag-

gāhī, yatvādhikaraṇametaṃ ghāṇindriyaṃ asaṃvutaṃ

viharantaṃ abhijjhā domanassā pāpakā akusalā dhammā

anvāssaveyyuṃ, tassa saṃvarāya paṭipajjati, rakkhati

ghāṇindriyaṃ, ghāṇindriye saṃvaraṃ āpajjati. jivhāya

rasaṃ sāyitvā na nimittaggāhī hoti nānuvyañjanaggāhī,

yatvādhikaraṇametaṃ jivhindriyaṃ asaṃvutaṃ viha-

rantaṃ abhijjhā domanassā pāpakā akusalā dhammā

anvāssaveyyuṃ, tassa saṃvarāya paṭipajjati, rakkhati

jivhindriyaṃ, jivhindriye saṃvaraṃ āpajjati. kāyena

phoṭṭhabbaṃ phusitvā na nimittaggāhī hoti nānuvyañ-

janaggāhī, yatvādhikaraṇametaṃ kāyindriyaṃ asaṃ-

vutaṃ viharantaṃ abhijjhā domanassā pāpakā aku-

salā dhammā anvāssaveyyuṃ, tassa saṃvarāya paṭi-

pajjati, rakkhati kāyindriyaṃ, kāyindriye saṃvaraṃ

āpajjati. manasā dhammaṃ viññāya na nimittaggāhī

hoti nānuvyañjanaggāhī, yatvādhikaraṇametaṃmanin-

driyaṃ asaṃvutaṃ viharantaṃ abhijjhā domanassā

pāpakā akusalā dhammā anvāssaveyyuṃ, tassa saṃ-

varāya paṭipajjati, rakkhati manindriyaṃ, manindriye

saṃvaraṃ āpajjati. idaṃ vuccati bhikkhave saṃva-

rappadhānaṃ.

3. katamañca bhikkhave pahāṇappadhānaṃ? idha

bhikkhave bhikkhu uppannaṃ kāmavitakkaṃ nādhi-

vāseti, pajahati, vinodeti, vyantīkaroti, anabhāvaṃ ga-

meti. uppannaṃ vyāpādavitakkaṃ nādhivāseti, paja-

hati, vinodeti, vyantīkaroti, anabhāvaṃ gameti. up-

pannaṃ vihiṃsāvitakkaṃ nādhivāseti, pajahati, vino-

deti, vyantīkaroti, anabhāvaṃ gameti. uppannuppanne

pāpake akusale dhamme nādhivāseti, pajahati, vino-

deti, vyantīkaroti anabhāvaṃ gameti. idaṃ vuccati

bhikkhave pahāṇappadhānaṃ:

4. katamañca bhikkhave bhāvanappadhānaṃ? idha

bhikkhave bhikkhu satisambojjhaṅgaṃ bhāveti vive-

kanissitaṃ virāganissitaṃ nirodhanissitaṃ vossagga-

pariṇāmiṃ. dhammavicayasambojjhaṅgaṃbhāveti vi-

vekanissitaṃ virāganissitaṃ nirodhanissitaṃ vossag-

gapariṇāmiṃ. viriyasambojjhaṅgaṃ bhāveti viveka-

nissitaṃ virāganissitaṃ nirodhanissitaṃ vossaggapa-

riṇāmiṃ. pītisambojjhaṅgaṃ bhāveti vivekanissitaṃ

virāganissitaṃ nirodhanissitaṃ vossaggapariṇāmiṃ. pas-

saddhisambojjhaṅgaṃ bhāveti vivekanissitaṃ virāga-

nissitaṃ nirodhanissitaṃ vossaggapariṇāmiṃ. samā-

dhisambojjhaṅgaṃ bhāveti vivekanissitaṃ virāganis-

sitaṃ nirodhanissitaṃ vossaggapariṇāmiṃ. upekkhā-

sambojjhaṅgaṃbhāveti vivekanissitaṃ virāganissitaṃ

nirodhanissitaṃ vossaggapariṇāmiṃ. idaṃ vuccati bhik-

khave bhāvanappadhānaṃ.

5. katamañca bhikkhave anurakkhaṇappadhānaṃ? idha

bhikkhave bhikkhu uppannaṃ bhaddakaṃ samādhini-

mittaṃ anurakkhati aṭṭhikasaññaṃ pulavakasaññaṃ

vinīlakasaññaṃ vipubbakasaññaṃ vicchiddakasaññaṃ

uddhumātakasaññaṃ. idaṃ vuccati bhikkhave anu-

rakkhaṇappadhānaṃ.

6. imāni kho bhikkhave cattāri padhānānīti.

saṃvaro ca pahāṇañca,

bhāvanā anurakkhaṇā;

ete padhānā cattāro,

desitādiccabandhunā;

yehi bhikkhu idhātāpī,

khayaṃ dukkhassa pāpuṇe'ti.

